
A Banda de Música Xuvenil de Xinzo (Ponteareas) fúndase no verán de 1979, presentándose 

oficialmente o día 28 de xuño de 1981 tal e como a coñecemos na actualidade. Antes desta 

presentación xurdiron en Xinzo diferentes bandas que foron desaparecendo por diversas causas 

pero a tradición musical en Xinzo segue viva anos despois.  

_____________________________________ 

 

CAPITULO I 

DA ASOCIACIÓN EN XERAL 

Artigo 1º.- Coa denominación “Banda de Música Xuvenil de Xinzo” (BMXX) constitúese unha 

Asociación  de carácter artístico, cultural e xuvenil co amparo da Lei Orgánica 1/2002, do 22 de 

marzo, reguladora do Dereito de Asociación, e normas complementarias, con capacidade 

xurídica propia e plena capacidade de obrar, carecendo de animo de lucro.   

Artigo 2º.-  Esta Asociación ten como fins:   

• Procurar e fomentar a participación, solidariedade e o traballo en equipo, respectando a 

individualidade e as crenzas ideolóxicas e relixiosas de cada socio.  

• Promocionar as actividades culturais e xuvenís en tódolos ordes. 

• Fomentar a sensibilización musical no ámbito de actuación da Asociación mediante a 

organización de concertos, actividades, recitais, representacións, edicións e publicacións.  

• A conservación e o fomento do patrimonio artístico musical e folclórico galego, 

especialmente o referido a zona de Ponteareas e arredores.  

• Contribuír a desenvolver e potenciar cantas actividades sexan posibles para fomentar e 

instruír na arte musical tanto a mocidade coma os adultos que así o requiran.  

• O fomento e o mantemento da Escola de Música de Xinzo. A procura de achegamento a 

diversos tipos de formacións musicais como corais, grupos de música de cámara, grupos 

folclóricos, etc.  

• O fomento e o mantemento da Banda de Música Xuvenil de Xinzo, a protección dos 

integrantes da mesma e o apoio para que se poidan formar de maneira que, de cara un 

futuro, incrementen as súas posibilidades de ter unha saída profesional no ámbito 

musical.  

https://sede.xunta.es/cve?idcve=3cQMQMmCQhu1

• Ofertar a todo aquel que queira a posibilidade de unha formación non regrada, práctica e 

teórica, dentro do campo musical. 

• Colaborar estreitamente con outras escolas de música e outros colectivos musicais de 

Galicia.  

• Organizar o “Festival de Bandas de Música de Xinzo” de forma anual. 

• Participar en concertos, festivais, encontros e outras actividades culturais, sociais e 

educativas, organizadas por diferentes institucións, públicas ou privadas.  

• Fomentar a igualdade de xénero entre tódolos membros da Asociación. 

• Fomentar a creación e difusión cultural da lingua galega. 

• Prestar servizos á xuventude e organizar actividades de voluntariado seguindo os fins da 

Asociación. 

Artigo 3º.- Para o cumprimento dos seus fins a Banda de Música Xuvenil de Xinzo  poderá levar 

a cabo as seguintes actividades:  

• Dinamización dun espazo de encontro.  

• Organización de actividades socioculturais. 

• Organización de cursos, actividades, seminarios, charlas e actos similares.  

• Deseño e execución de cantas accións ou actividades sexan precisas para a participación 

dos asociados.  

• Fomento das relacións de colaboración con poderes e institucións públicas, empresas 

privadas e organizacións non lucrativas que permitan un mellor cumprimento dos fins 

sociais, educativos, culturais, etc.  

• Recadar información de axudas dos Organismos Oficiais para a mellora das condicións 

da Escola e Banda de Música Xuvenil de Xinzo.  

• Informar os/as asociados/as das axudas institucionais. 

• Calquera outra actividade que a Xunta Directiva considere axeitada para o cumprimento 

dos fins da Asociación.  

 

Os beneficios que se obteñan por calquera concepto destinaranse exclusivamente ó 

cumprimento dos fins da asociación, sen que se poidan repartir entre as persoas asociadas nin 

outras persoas físicas ou xurídicas con interesa lucrativo. 

Artigo 4º.- A Asociación establece o seu domicilio social no Centro Cultural de Xinzo 

(Ponteareas), Lugar Portela s/n,  CP: 36891 – Ponteareas, provincia de Pontevedra.  

Artigo 5º.- O seu ámbito de actuación comprende principalmente a provincia de Pontevedra.   

 

CAPITULO II 

DAS/OS ASOCIADAS/OS 

Artigo 6º.- Para adquirir a condición de persoa asociada requírese ser persoa física ou xurídica, 

e  cumprir a totalidade das seguintes condicións:  

a) Integrarse libre e voluntariamente para acatar o recollido nos Estatutos da Asociación. 

b) Ter interese no desenvolvemento dos fins da Asociación. 

c) Formalizar a integración mediante a cobertura do documento de incorporación ou 

facilitando os datos persoais pertinentes.  

d) Ser maior de idade.   

e) Ser admitido/a pola Xunta Directiva. 

Artigo 7º.- Dentro da asociación poderán existir as seguintes clases de asociados ou asociadas: 

a) Fundadores ou Fundadoras, aquelas persoas que subscribiron a acta fundacional. 

b) De número, aquelas persoas que ingresaron con posterioridade á subscrición da acta 

fundacional. 

c) Músicos, aquelas persoas que sexan os integrantes en activo da Banda de Música 

Xuvenil de Xinzo.  

Artigo 8º.- Os socios/as músicos da Banda de Música Xuvenil de Xinzo estarán exentos do pago 

da cota correspondente.  

Artigo 9º.- A condición de asociado/a perderase a causa de:  

a) Vontade propia, comunicada por escrito á Xunta Directiva. 

b) Defunción. 

c) Non facer fronte o pago da cota anual. 

d) Incumprimento dos acordos adoptados polos órganos directivos da Asociación.  

https://sede.xunta.es/cve?idcve=3cQMQMmCQhu1

e) Realización de accións que prexudiquen gravemente os intereses da Asociación.  

f) Por expediente disciplinario.  

Artigo 10º.- A expulsión de persoas asociadas será acordado pola Xunta Directiva, previa 

audiencia do/a interesado/a. En todo caso o acordo de expulsión deberá ser ratificado pola 

Asemblea Xeral Extraordinaria, e en contra de el poderase recorrer ante á xurisdición ordinaria.  

Artigo 11º.- A separación temporal dun asociado/a poderase producir:  

a) A petición persoal do/a asociado/a por escrito dirixido á Xunta Directiva. 

b) Por acordo da Xunta Directiva, ben polo impagamento de cotas, por motivos de ter 

aberto un expediente sancionado ou ben por comportamentos que afecten á correcta 

marcha do funcionamento dalgúns dos fins da Asociación. 

Artigo 12º.- Readmisión de socios/as: O socio/a que teña causado baixa na Asociación, de forma 

voluntaria ou forzosa, e desexe reingresar na mesma, deberá cumprir de novo todos e cantos 

requisitos se fixan nos presentes Estatutos, efectuando os trámites de admisión segundo o 

procedemento establecido. 

No caso de que a baixa fose acordada por causa do impago de cotas, derramas, subscricións 

ou outras obrigas económicas, para ser admitido de novo deberá satisfacer o importe das obrigas 

económicas non satisfeitas e que foron motivo da súa exclusión. 

Artigo 13º.- En ningún caso se permitirá que un asociado/a sexa representado por outro ou por 

unha persoa allea a Asociación.  

 

CAPITULO III 

DO FUNCIONAMENTO ASOCIATIVO 

Artigo 14º.- A Asociación rexerase segundo os presentes Estatutos, sempre que os seus 

contidos non se opoñan ás leis nin contradigan os principios contidos na Lei Orgánica 1/2002 e 

o seu desenvolvemento regulamentario. O regulamento de réxime interno, no seu caso, 

desenvolverá aquelas materias non contempladas directamente nestes estatutos, e non pode ir 

en ningún caso en contra do estipulado neles.  

Artigo 15º.- O goberno e representación da Asociación estará a cargo dos seguintes órganos:  

a) A Asemblea Xeral, como máximo órgano colexiado do goberno da Asociación.  

b) A Xunta Directiva, como órgano colexiado en quen a Asemblea delega o goberno 

permanente da Asociación. 

c) O/A Presidente/a, o/a vicepresidente/a, o/a tesoureiro/a, o/a secretario/a e os/as vogais 

como órganos unipersoais e con funcións de goberno e de representación determinadas 

polos Estatutos.  

ASEMBLEA XERAL 

Artigo 16º.- A Asemblea Xeral estará constituída polos socios da Asociación e será convocada 

cunha antelación mínima 15 días naturais á data da súa celebración. Decidirase por maioría os 

asuntos da súa competencia. Os seus acordos serán obrigatorios para tódolos membros.  

Artigo 17º.- As Asembleas Xerais poderán ser Ordinarias ou Extraordinarias.  

Artigo 18º.- A Asemblea Xeral Ordinaria reunirase necesariamente dentro dos tres primeiros 

meses do ano para a aprobación de contas e orzamento, así como a memoria anual. Quedará 

validamente constituída cando concorran en primeira convocatoria a metade mais un dos 

asociados. Na segunda convocatoria, a Asemblea constituirase independentemente do número 

de asociados presentes. Na convocatoria da Asemblea Xeral Ordinaria aparecerá a data, o lugar, 

a hora, así como a orde do día dos temas a tratar. Será preciso que haxa un tempo mínimo de 

30 minutos entre as dúas convocatorias.  

Artigo 19º.- As reunións Extraordinarias celebraranse cando as circunstancias o aconsellen, 

cantas veces o acorde a Xunta Directiva ou cando o soliciten por escrito o 10% das persoas 

asociadas. A súa convocatoria realizarase por escrito sinalando o lugar, día e hora da reunión, 

así como a orde do día. Entre a publicación e a notificación debe mediar como mínimo un prazo 

de 15 días naturais. A documentación e información sobre as materias incluídas na orde do día, 

estará a disposición das persoas asociadas na secretaría da asociación, cunha antelación 

mínima de 15 días naturais á celebración da Asemblea.  

Artigo 20º.- Son competencias da Asemblea Xeral Ordinaria:  

a) Aprobar o plan de actividades. 

b) Examinar e aprobar as contas e balances do exercicio anterior. 

https://sede.xunta.es/cve?idcve=3cQMQMmCQhu1

c) Aprobar o orzamento de cada exercicio. 

d) Exame e aprobación das cotas. 

e) Calquera outra que non sexa da competencia exclusiva da Asemblea Extraordinaria.    

Artigo 21º.- Son competencias da Asemblea Xeral Extraordinaria: 

a) Modificar os estatutos da Asociación. 

b) Elixir e cesar aos integrantes da Xunta Directiva. 

c) Aprobar a federación con outras Asociacións. 

d) Autorizar o alleamento, gravame ou hipoteca de bens sociais. 

e) Acordar a disolución da Asociación. 

f) Designar os/as liquidadores/as. 

g) Ratificar a expulsión de asociados e asociadas á proposta da Xunta Directiva. 

h) Solicitar a declaración de utilidade pública da Asociación. 

i) Aprobar o regulamento de réxime interno da Asociación. 

j)  As que sendo de competencia da Asemblea Ordinaria, por razóns de urxencia ou 

necesidade, non poidan agardar a súa convocatoria, sen grave prexuízo para a 

Asociación. 

k) Tódalas non conferidas expresamente á Asemblea Xeral Ordinaria ou á Xunta Directiva. 

Artigo 22º.- Será preciso o voto favorable da maioría cualificada de 2/3 das persoas presentes 

para aprobar os apartados do a) ao g)  do artigo 21º.  

O remate das Asembleas redactarase no libro de actas os acordos acadados coa sinatura do/a 

Secretario/a e o visto e prace do Presidente da Asociación. A acta será lida na seguinte Asemblea 

Xeral e aprobada por maioría simple.  

Artigo 23º.- Os acordos establecidos na Asemblea aplicaranse a todos os socios, incluídos os 

non asistentes.  

XUNTA DIRECTIVA 

Artigo 24º.- A Xunta directiva é o órgano de representación que xestiona e representa os 

intereses da Asociación de acordo coas disposicións e directivas da Asemblea Xeral. Estará 

formada por un Presidente, un Vicepresidente, un Secretario, un Tesoureiro e un mínimo de 3 

vocais, elixidos pola Asemblea Xeral entre os asociados maiores de idade, en pleno uso dos 

https://sede.xunta.es/cve?idcve=3cQMQMmCQhu1

seus dereitos civís e que non estean incursos en motivos de incompatibilidade establecidos na 

lexislación vixente.  

Os socios optarán a ser designados para estes cargos da Asociación formando parte dunha 

candidatura presentada ás eleccións. 

Artigo 25º.- O mandato da Xunta Directiva terá una duración de tres anos, podendo ser reelixidos 

ao remate desta.  

Artigo 26º.- Os membros da Xunta Directiva cesarán por: transcurso do período do seu mandato, 

renuncia expresa, acordo da Asemblea, incumprimento das súas obrigacións como directivo ou 

por conduta incorrecta e desprestixiar gravemente á Asociación. 

Artigo 27º.- A Xunta Directiva reunirase, con carácter ordinario como mínimo, unha vez o mes, 

e de forma extraordinaria cantas veces o solicite o Presidente ou á petición de calquera dos seus 

membros.  

Artigo 28º.- A Xunta Directiva quedará constituída cando a conformen a metade máis un dos 

seus membros, e para que os acordos sexan válidos deberán ser tomados por maioría cualificada 

mais un dos votos afirmativos con respecto os membros da Xunta Directiva presentes na 

votación. No caso de empate o voto do Presidente será o de calidade.  

Artigo 29º.- As facultades da Xunta Directiva estenderanse, con carácter xeral, a todos os actos 

propios da finalidade da Asociación, sempre que non requiran, segundo estes Estatutos, 

autorización expresa da Asemblea Xeral. En particular, son facultades da Xunta Directiva:  

a) Programar e dirixir as actividades asociativas. 

b) Levar a xestión administrativa, laboral e fiscal da asociación. 

c) Someter á aprobación da Asemblea Xeral o orzamento anual de ingresos e gastos, así 

como o estado de contas do ano anterior. 

d) Convocar e fixar a data da Asemblea Xeral. 

e) Propoñerlle á Asemblea Xeral a fixación de cotas ordinarias e extraordinarias para os 

asociados. 

f) Designar as comisións de traballo ou seccións que se estimen oportunas para o bo 

funcionamento da asociación. 

g) Ditar normas interiores de organización e exercer cantas funcións non estean 

expresamente asignadas á Asemblea Xeral. 

h) Resolver sobre as solicitudes de ingreso de novos asociados. 

i) Propoñer o plan de actividades da asociación á Asemblea Xeral para a súa aprobación, 

impulsando e dirixindo as súas tarefas. 

j) Resolver os procedementos disciplinarios que se instrúan. 

k) Aquelas que non veñan atribuídas expresamente á outro órgano da asociación. 

Artigo 30º.- De non haber nova candidatura para a Asociación, a Asemblea Xeral Extraordinaria 

elixirá entre os socios presentes, os seguintes cargos directivos: un presidente/a, un 

vicepresidente/a, un tesoureiro/a, un secretario/a e un mínimo tres vocais. Todos os cargos serán 

de tres anos de duración, podendo ser reelixidos.  

Artigo 31º.- Os cargos da Xunta Directiva serán non remunerados, sen prexuízo da posibilidade 

ou dereito a ser reembolsados os gastos debidamente xustificados que o desempeño das súas 

funcións lles ocasione. 

Artigo 32º.-  Aceptación e toma de posesión do cargo: Os membros electos da Xunta Directiva 

tomarán posesión dos seus cargos na mesma Asemblea Xeral na que resulten elixidos. 

ÓRGANOS UNIPERSOAIS 

Artigo 33º.- O Presidente/a terá as seguintes atribucións:  

a) Representar legalmente á Asociación ante toda clase de organismos públicos ou 

privados.   

b) Convocar, presidir e levantar as sesións que celebre a Asemblea Xeral e a Xunta 

Directiva, así como dirixir as deliberacións de unha ou outra.  

c) Ordenar pagos e autorizar coa súa firma os documentos, contratos, actas e 

correspondencia.  

d) Nomear persoas responsables para determinadas actividades que se consideren.  

e) Presidir todas as comisións de traballo da Asociación.  

f) Adoptar calquera medida urxente que a boa marcha da Asociación aconselle ou que no 

desenvolvemento das súas actividades resulte necesaria ou conveniente, sen prexuízo 

de dar conta posteriormente á Xunta Directiva. 

https://sede.xunta.es/cve?idcve=3cQMQMmCQhu1

Artigo 34º.- O vicepresidente/a terá as seguintes funcións:  

a) Substituirá ao Presidente en ausencia deste, causada por enfermidade ou por calquera 

outro motivo, e terá as mesmas atribucións co Presidente, nese caso. 

Artigo 35º.- O secretario/a terá as seguintes atribucións: 

a) Ostentar a dirección  dos traballos administrativos e laborais da Asociación.  

b) Custodiar e levar os libros de actas e de socios, documentos e selos da Asociación. 

c) Redacción das convocatorias e das actas das reunións ademáis de expedir certificación 

das mesmas co visto bo do Presidente e da Xunta Directiva. 

d) Comunicar sobre designacións de Xuntas Directivas e demáis acordos socias 

inscritibles, aos Rexistros oficiais correspondentes así como a presentación das contas 

anuais e o cumprimento das obrigas documentais nos termos que legalmente 

corresponda.  

e) Redactará anualmente a memoria de actividade da Asociación. 

Artigo 36º.- O tesoureiro/a terá as seguintes funcións:  

a) Ostentar a dirección da administración fiscal da Asociación. 

b) Custodiar e levar os libros de contabilidade e os inventarios, así como todos os 

documentos económicos precisos para a elaboración de contas e balances.  

c) Preparar os orzamentos, as contas anuais, e os balances para a súa presentación ante 

a Xunta Directiva e a Asemblea Xeral.  

d) Recadar e custodiar os fondos pertencentes á Asociación.  

e) Dar cumprimento as ordes de pago que ordene o Presidente/a.  

Artigo 37º.- Os vogais terán as obrigas propias do seu cargo como membros da Xunta Directiva 

e así como as que xurdan das delegacións ou comisións de traballo que a propia Xunta Directiva 

ou o Presidente lles encomende. Como mínimo, unha das persoas que ostente unha vogalía 

será a encargada de coordinar o funcionamento da Coral Cantares de Xinzo (artigo 51º).   

 

CAPÍTULO IV 

RÉXIMEN DE FINANCIACIÓN, CONTABILIDADE E DOCUMENTACIÓN 

https://sede.xunta.es/cve?idcve=3cQMQMmCQhu1


 

       ESTATUTOS 

 

BANDA DE MÚSICA XUVENIL DE XINZO 
 
 

   

    Centro Cultural de Xinzo |  36891 Ponteareas (Pontevedra)  | 986642096 – 638245382 |  bandaxuvenilxinzo@gmail.com 

 

Artigo 38º.- A Asociación é unha entidade sen ánimo de lucro. Os posibles beneficios obtidos 

como consecuencia das súas actividades económicas, incluída a prestación de servizos, 

deberán destinarse ao cumprimento dos seus fins.  

Artigo 39º.- O Orzamento da Asociación será anual, tendo que ser presentado e aprobado na 

Asemblea Xeral Ordinaria.  

Artigo 40º.- Anualmente e con referencia ao último día do exercicio económico de cada ano, 

practicarase o inventario e balance de situación. A Xunta Directiva poderá incluír nestes 

documentos nunha memoria, que será posta a disposición dos socios con suficiente antelación, 

antes da data sinalada para a realización da Asemblea Xeral Ordinaria.  

Artigo 41º.- Os recursos económicos previstos para o desenvolvemento dos fins e actividades 

da Asociación serán os seguintes:  

a) Os ingresos polo desenvolvemento das actividades formativas da Escolas de Música da 

propia Asociación.  

b) As cotas dos socios, que en ningún caso serán reintegrables.  

c) As cotas extraordinarias que propoña a Xunta Directiva e que serán aprobadas na 

Asemblea Xeral  

d) As doazóns e subvencións que poidan conceder os órganos públicos, entidades privadas 

ou particulares.  

e) Calquera outro recurso lícito.  

Artigo 42º.- Para a disposición de fondos económicos a través das entidades bancarias onde a 

Asociación teña depositados os mesmos, deberán ter recoñecidas as firmas, de polo menos, 

dous membros da Xunta Directiva.  

Artigo 43º.- A disposición dos bens patrimoniais que se aproben regulamentariamente, deberán 

ser aprobados pola Asemblea Xeral.  

Artigo 44º.- A Asociación levará unha contabilidade onde quedará reflexada a imaxe fiel do 

patrimonio, a situación financeira da entidade e as actividades realizadas. Tamén disporá dun 

inventario actualizado dos seus bens.  

Artigo 45º.- Como entidade sen ánimo de lucro, os beneficios obtidos derivados do exercicio de 

actividades económicas, incluídas as prestacións de servizos, destinaranse exclusivamente ao 

cumprimento dos fins da asociación. En ningún caso, estes beneficios poderán ser repartidos 

entre as persoas asociadas ou calquera outra persoa física ou xurídica con interese lucrativo. 

 

CAPÍTULO V 

MODIFICACIÓN DE ESTATUTOS E DISOLUCIÓN 

Artigo 46º.- Os presentes Estatutos poderán ser modificados total ou parcialmente á proposta 

da Xunta Directiva ou de dous terzos dos asociados.  

As modificacións dos estatutos estarán dispoñibles no domicilio social da Asociación nun prazo 

de dez días antes da celebración da Asemblea Xeral Extraordinaria, podendo propor calquera 

asociado as propostas de modificación e emendas que considere oportunas ata tres días antes 

da celebración da Asemblea Xeral Extraordinaria.  

A modificación dos estatutos acordarase polo voto favorable de polo menos dous terzos das 

persoas presentes na Asemblea Xeral Extraordinaria. No caso de non saír aprobada poderase 

convocar outra Asemblea Xeral Extraordinaria nun prazo mínimo de 15 días.  

Artigo 47º.- A Asociación disolverase polas seguintes causas:  

a) Por vontade dos asociados expresada mediante acordo na Asemblea Xeral. 

b) Por imposibilidade de cumprir os fins previstos nos estatutos, apreciada por acordo da 

Asemblea Xeral. 

c) Por sentenza xudicial. 

d) Por outras razóns determinadas legalmente.  

O acordo de disolución adoptarase pola Asemblea Xeral, convocada ao efecto. 

Artigo 48º.- O haber resultante unha vez efectuada a liquidación doarase a outra asociación non 

lucrativa e inscrita na comunidade autónoma, que acorde a Asemblea Xeral Extraordinaria. 

Os liquidadores terán as funcións que establezan os apartados 2, 3 e 4 do artigo 18 da Lei 

Orgánica 1/2002, do 22 de marzo.  

https://sede.xunta.es/cve?idcve=3cQMQMmCQhu1

O xustificante da doazón será entregado no Rexistro de Asociacións correspondente para 

proceder á inscrición da disolución da Asociación.  

 

CAPÍTULO VI 

SECCIÓNS 

Artigo 49º.- Creación e funcionamento das seccións 

• A Xunta Directiva poderá constituír seccións de diferente índole en relación aos fins da 

asociación.  

• As persoas asociadas poderán libremente propor a Xunta Directiva a constitución de 

seccións deportivas, recreativas, culturais, asistenciais ou xuvenís, destinadas á práctica 

ou ao exercicio dunha especialidade para o cumprimento dos fins da Asociación. 

• As persoas que integran calquera sección deberán ser socias da asociación. 

• As seccións que se constitúan como tal, carecerán de personalidade xurídica propia. 

• Cando se constitúa unha sección, a Xunta Directiva informará a Asemblea Xeral.  

• As instalacións, recursos humanos e materiais que precise cada sección para o seu 

funcionamento, serán facilitados pola Xunta Directiva.  

• A Xunta Directiva poderá establecer unha cota económica extraordinaria para cada 

membro dunha sección, co fin de garantir a estabilidade presupostaría da asociación e o 

correcto funcionamento da sección. Queda excluída desta cuestión a sección de 

voluntariado. 

• A Xunta Directiva designará unha ou varias persoas responsables de cada sección, que 

serán as que asuman a coordinación organizativa interna de dita sección, mantendo un 

contacto fluído coa Xunta Directiva.  

• No caso de que sexa necesario, a persoa que asuma a dirección artística dunha sección 

será nomeada pola Xunta Directiva, e poderá percibir a correspondente remuneración 

económica polas funcións que desenvolva. 

• Toda actividade que realice cada sección será coordinada, xestionada e autorizada pola  

Xunta Directiva.  

Artigo 50º.- Sección xuvenil: “Mocidade BMXX” 

https://sede.xunta.es/cve?idcve=3cQMQMmCQhu1

Constitúese a sección xuvenil baixo a denominación de “Mocidade BMXX”, na que se 

contemplarán os requisitos establecidos na Lei orgánica 1/1996, de 15 de xaneiro, de protección 

xurídica do menor e do Real decreto 397/1988, de 22 de abril, polo que se regula a inscrición 

rexistral de asociacións xuvenís. 

Esta sección comparte os obxectivos xerais da Asociación pero dirixidos especificamente á 

mocidade. 

Para formar parte dela é necesario ser menores de 30 anos e maiores de 14. 

Artigo 50º.- Sección de voluntariado: “Voluntariado BMXX” 

Constitúese a sección de voluntariado baixo a denominación de “Voluntariado BMXX” cumprindo 

os requisitos establecidos na Lei 10/2011, de 28 de novembro, de acción voluntaria de Galicia. 

O obxectivo desta sección é o reforzo da acción do voluntariado para o desenvolvemento dos 

fins da Asociación.  

Artigo 51º.- Sección coral: “Coral Cantares de Xinzo” 

Constitúese a sección co nome “Coral Cantares de Xinzo”, que terá como obxectivos:  

a) Promover, fomentar, mellorar e desenvolver todo o relacionado coa educación musical 

vocal.  

b) Promover a formación musical de canto e o interese musical entre os compoñentes do 

coro, implicándolles activamente no seu desenvolvemento como medio de potenciación 

dos seus valores humanos.  

c) Promover e participar en todo tipo de actividades relacionadas co canto coral e coa cultura 

musical en xeral.  

 

Para dar cumprido a estes obxectivos, a “Coral Cantares de Xinzo” poderá realizar as seguintes 

actividades: 

 

a) Organizar e/ou participar en concursos, certames ou concertos de canto coral e, en xeral, 

en eventos culturais e sociais.  

b) Establecer relacións de intercambio cultural e musical con outras entidades afíns, tanto 

nacionais como internacionais.  

https://sede.xunta.es/cve?idcve=3cQMQMmCQhu1


 

       ESTATUTOS 

 

BANDA DE MÚSICA XUVENIL DE XINZO 
 
 

   

    Centro Cultural de Xinzo |  36891 Ponteareas (Pontevedra)  | 986642096 – 638245382 |  bandaxuvenilxinzo@gmail.com 

 

c) Manter relacións con entidades privadas e relixiosas, así como autoridades autonómicas, 

municipais e universitarias relacionadas coa cultura e co canto coral, co obxecto de 

promover actividades relacionas cos fins da seccións. 

 

 

DISPOSICIÓN ADICIONAL 

En todo canto non estea previsto nos presentes Estatutos aplicarase a vixente Lei Orgánica 

1/2002, do 22 de marzo, reguladora do Dereito de Asociación, e as disposicións 

complementarias. 

 

 

           

 

DILIXENCIA 

Dilixencia para facer constar que os presentes estatutos quedan redactados conforme ás 

modificacións aprobadas na Asemblea Xeral Extraordinaria celebrada o día 4 de marzo de 2023 

coas maiorías previstas nos estatutos da asociación.  

 

 

 

Sinatura Secretaria    Sinatura Presidente 

 

 

 

Xinzo (Ponteareas), a 25 de marzo de 2023 

https://sede.xunta.es/cve?idcve=3cQMQMmCQhu1

